
KhQrbuun                                   Suokuix 
課文                                              四季
Cidnii siong suie si zhunthvy.
一年    尚      美 是   春天.
Zhunhofng siekQex liam koasy.

春風              四界   念   歌詩.
Hoehngg laixbin pahhoef khuy.

花園        內面       百花   開.
Iaqar zhayhoef siong hvoahie.

蝴蝶   採花       尚      歡喜.
Zhunthvy kQq laai si joaqthvy.

春天          擱   來 是   熱天.
Lamhofng khinkhyn kviaa zuytii.

南風             輕輕       行    水池.
Chiuxterng chiemothang’ar cyn kah’ix,

樹頂             刺毛虫仔         真   合意.
BQeq ciah hitlQo zheng’afhiQh sioxngkaix chvy.

欲      食    彼囉      榕仔葉         上蓋         青.
Joaqthvy kQealiao si chiuthvy.

熱天           過了  是     秋天.
Chiuhofng bibii zhQef svoapvy.

秋風          微微    吹     山邊.
Png’afhiQh zheng svaf tiarm iency,

楓仔葉         穿     衫     點    胭脂,
CidhiQh cidhiQh aang-kiekix.

一葉        一葉     紅   記記.
Chiuthvy soax`lQqkhix si kvoathvy. 
秋天           續落去      是    寒天.
Pak’hofng zhQef`laai lerng-kiky.
北風              吹來      冷   吱吱.
Svoaterng muihoef moar chiuxky.

山頂           梅花      滿      樹枝.
Hvoahvoaf-hyhie tarn kQeanii.
歡歡           喜喜   等    過年.

Gwsuu:

語辭:

zhunthvy                 joaqthvy               chiuthvy                 kvoathvy

春天                          熱天                      秋天                        寒天
koasy                       pahhoef                  iaqar                       zuytii

歌詩                           百花                     蝴蝶                        水池  

kah’ix                      sioxngkaix           zheng’afhiQh          chiemothang’ar

合意                           上蓋                     榕仔葉                    刺毛虫仔
png’afhiQh               iency                    pak’hofng                   muihoef 

楓仔葉                     胭脂                        北風                         梅花

ZQrkux Liexnsip:

造句練習:
1. hoehngg laixbin….

Papaf ti hoehngg laixbin teq zefnglie hoef.

Ciawar ti hoehngg laixbin pQelaai-pQekhix.
2. … kQq laai si…
Chiuthvy kQq laai si tangthvy.
Soax`lQqkhix kQq laai tQ si luntiQh lie.

3. …cyn kah’ix 

Y tuix hitniar syn svaf cyn kah’ix.
Goar cyn kah’ix y chviux ee hitkoar koaf.

4. hvoahvoaf-hyhie…
Gurn lorng hvoahvoaf-hyhie tarn bQeq theh angpaw.
5. …siong suie si…
Ti hittin laang laixbin, siong suie`ee tQ si hiet’ee zabor gyn’ar.
Gaxnguo:

諺語:
1. BQe tangzQeq tQ teq sof vii, tangzQeq nar Qe bQo vii sof?

未        冬節   就在    搓圓,    冬節      怎  會無   圓  搓?
2. Ha thaang, mxbad seq.

夏    虫,      不識    雪.
3. Nii kviaf Tiongchiw, gQeh kviaf zabkao.

年    驚       中秋,       月       驚    十九.
4. KawgQeh-hofng zhQef, moafthvy hao.

九月         風        吹,        滿天    哮 .

